
“AMNISTIA - MEIDANI KA TË DREJTË.”

Intervistë dhënë gazetës “Gazeta Shqiptare”, në 15 gusht 1999.

• “Në amnistinë fiskale dominon ana pozitive,por zbatimi i saj
kërkon forcimin e shtetit dhe zbutjen e disa shpenzimeve.

• “Shkaktarë për nivelin e ulët të kreditimit të ekonomisë, janë
si bankat ashtu dhe klientët, të cilët paraqesin dokumente të
pasakta.”

• “Në Shqipëri nuk ka përmasa për piramidat, por herë pas
here shfaqen shenja të rikthimit të tyre.”

CANI: Amnistia, Meidani ka të drejtë.

“ Shqipëria merr fund, nuk jepen ide”.

Guvernatori i Bankës së Shqipërisë ,Shkëlqim Cani, mbështet idenë e
Presidentit Meidani për amnistinë fiskale. “Më duket një ide racionale’’,
ka deklaruar CANI në një intervistë për Gazetën. Sipas tij , “për zbatimin
e saj kërkohet marrja e disa masave,si forcimi i rendit, lufta kundër
korrupsionit e kontrabandës ulja e taksave  doganore”. Gjithashtu,
Guvernatori flet edhe për shkallën e ulët në kreditimin e biznesit, ku
fajtorë, sipas tij, janë “si klientët ,ashtu dhe bankat’’. Përsa i përket
piramidave, Cani thekson se “nuk ka përmasa alarmuese, por herë pas
here fillojnë të shfaqen shenja të rikthimit të tyre”.

Si e gjykoni idenë e Presidentit Meidani për amnistinë fiskale?

“Shyqyr që Shqipëria ka ide dhe ato nuk duhet të mungojnë asnjëherë.
Kur të dëgjoni se nuk ka ide, Shqipëria ka marrë fund. Atëhere duhet të
shqetësohemi. Presidenti ka hedhur idenë, por janë teknikët ata, të cilët
duhet ta zbërthejnë këtë ide, për të mirat dhe të këqiat që sjell ajo. Nëse
do të ketë një ide vetëm me efekte pozitive apo vetëm ide
negative,mendoj se këto janë komuniteti primitiv.Tashmë bëhet fjalë që
këto ide, që të japin 60 për qind të mira dhe 40 për qind të këqia, duhet
të triumfojnë. Në këtë rast, ideja e Presidentit duhet të zbërthyer nga
Ministria e Financave dhe jo nga Banka e Shqipërisë, por si specialist
unë e përkrah këtë ide duke e nënkuptuar amnistinë fiskale siç është.
Sipas meje nga debatet që janë bërë ajo është keqinterpretuar.

 Intervista dhe prezantime të tjera.IV

Prania në publik e Guvernatorit të Bankës së Shqipërisë.

Në të duhet theksuar se në çfarë date do të fillojë,çfarë periudhe kohore
do të përfshijë etj.. Gjithashtu, mund të ketë një interpretim se do të
falen paratë e fituara nga veprimtaritë kriminale.Por, këtu  mund të
saktësohet se, përjashtohen fitimet nga pastrimi i parave,droga etj. .
Pra, nuk është e thënë që një amnisti nënkupton medoemos që të gjitha,
varet se çfarë dëshiron shteti që të falë. Sipas mendimit tim, në amnistinë
fiskale dominon ana pozitive, ndërkohë,  kërkohet edhe marrja e një
sërë masave për  t’u zbatuar si forcimi i rendit, lufta kundër korrupsionit
dhe kontrabandës, ulja e  taksave doganore. Pra, bëhet fjalë për forcimin
e shtetit,për zbutjen e disa shpenzimeve.Aministia fiskale duhet të
bashkërendohet me të gjitha idetë e tjera.Mua më duket një ide racionale
e cila kërkon kontributin e të gjithëve, ndoshta edhe të Bankës së
Shqipërisë dhe ne jemi të gatshëm ta japim.”

Bankat private nuk janë shumë të interesuara për dhënien e kredive,
apo biznesi shqiptar nuk është i aftë t’i thithë ato? Cili është shkaku
i vërtetë i nivelit të ulët të kreditimit?

“Duhet të jemi të ndërgjegjshëm që bankat private janë relativisht të
reja dhe nuk kanë krijuar ende klientelën e tyre.Por, nga ana tjetër, ata
që kërkojnë kredi kanë iluzione që mund të merret kredi  në një bankë
edhe pa qenë klient i saj.Kështu që nëse banka nuk e njeh atë që kërkon
kredi,atëhere ajo nuk mund të ketë besim tek ai për t’i dhënë atë shumë
që kërkon. Banka ka disa burokraci të domosdoshme. Të japësh kredi
është një vendimmarrje jo e lehtë, pasi askush nuk ka marrë përsipër të
drejtojë një bankë për ta çuar në faliment.

Bankat kanë edhe një sërë kërkesash ,si gjendja në Shqipëri dhe në
rajon duhet të jetë e qëndrueshme, nuk duhet të ketë korrupsion, gjykata
duhet të mbajë drejtësi sepse në qoftë se kredimarrësi, nuk e kthen
kredinë, bankat do t’i drejtohen gjykatës. Gjithashtu, mungon tregu i
pasurive të paluajtshme dhe ka paqartësi dhe falsifikime në regjistrimin
e hipotekave. Dokumentacioni shoqërues i kërkesës për kredi nga
biznesmenët shqiptarë është ende larg kërkesave të bankave. Në jo
pak raste, bilancet e shoqërive pasqyrojnë fitime falso dhe kreditë
kërkohen me dhjetra herë mbi fitimet vjetore, çka është e vështirë për
bankat. Ka sasira të konsiderueshme kapitalesh të krijuara në rrugë
ilegale dhe të paligjshme, të cilat nuk u afrohen bankave, por dhe që
nuk mund të mbështeten nga bankat me kredi kur investohen. Por, nga
ana tjetër, edhe bankat nuk po japin atë që duhet dhe nuk janë të
përgatitura për të dhënë kredinë.

Bankat nuk po bëjnë atë që duhet me kredidhënie,ashtu siç kanë
premtuar.Shqipëria kështu ka qenë ,nuk është  se u bë sot një shtet me
probleme,pra dhe ato që kur aplikuan për t’i licencuar e dinin që ekzistojnë
të gjitha ato vështirësi,që unë përmenda më lart dhe të tjera. Por,  bankat
po stepen pak më shumë nga ç’duhet, kështu që edhe ato duhet të
bëjnë një hap përpara. Të jenë më të vendosura në dhënien e kredive.

Ndërkohë, interesat e bonove të thesarit kanë qenë mjaft tërheqëse për
bankat private, duke i tërhequr dukshëm drejt këtij investimi thuajse pa
rrezik në vend të kredive.”

Bankat, kanë preferuar operacione pa asnjë rrezik .Kur do të lejohen
hyrjet në tregun shqiptar të bankave të investimeve?

Çdo lloj operacioni bankar ka një lloj rreziku në vetvete.Por, bankat,
natyrisht përzgjedhin ato operacione që kanë më pak rreziqe dhe do të
ishte në preferencën e bankave, të fitonin më shumë duke rrezikuar më
pak. Një nga aktivitetet me më shumë rreziqe është kreditimi. Ndërsa,
përsa i përket hyrjes së bankave të investimeve, do të thoja që nuk
është një zgjedhje ‘e artë’. Megjithatë, bankat e investimeve në tregun
shqiptar do të hyjnë sapo të kërkojnë. Sapo të vijë kërkesa e parë e çdo
lloj banke, po të përmbushen kriteret dhe kushtet, të cilat ka vendosur
Banka  e Shqipërisë, ne jami të hapur për bankat e vendit dhe të huaja.

Banka e Shqipërisë nuk do të jetë asnjëherë pengesë për hapjen e
bankave të reja, natyrisht me kusht, që të respektojnë kërkesat e ligjit
dhe të jenë në shërbim të vendit.’.

Përse Bursa vazhdon të jetë nën varësinë e Bankës së Shqipërisë?

“Bursa nuk duhet të jetë nën varësinë e Bankës së Shqipërisë.Për këtë
poblem ne kemi bërë propozimet ,natyrisht që do të ndjekë atë rutinën
e vet, ku do të merret mendimi i Komisionit  të Letrave me Vlerë, i
Ministrisë së Financave dhe pas këtyre hapave do të kalohet në Qeveri
dhe më pas në Kuvend për  t’u miratuar si ligj. Ka dy mendime, njëri
është mendimi që kemi dhënë ne për bursën, e cila duhet të shkëputet
nga  Banka e Shqipërisë, por ka edhe një mendim tjetër, që të krijohet
drejtpërdrejt një bursë private. Këtë të fundit nuk e kam në dorë unë,
por privatët, u vlen ose jo një bursë për kushtet në të cilat ndodhet
Shqipëria”.

Prania në publik e Guvernatorit të Bankës së Shqipërisë.

Kur do të mundë ajo të kthehet në institucionin real ku kryhen
shitblerjet e kapitaleve dhe të mos jetë më qendra ku riciklohet
borxhi i qeverisë?

“Unë nuk mund të jap afate.Bursa duhet të mendojë seriozisht për t’u
kthyer në një institucion real por, ekonomia ende nuk është në atë fazë,që
ju ta mendoni se është çështje ditësh as javësh. Ndoshta duhet ndërtuar
një strategji, që të përcaktojë kohën kur ajo mendon të kthehet në një
institucion të vërtetë real. Nuk është kaq e thjeshtë pasi këto gjëra nuk
bëhen me urdhra. Për shembull, që të bëhet shitblerja e kapitaleve janë
disa kushte, që të kuotohesh në  bursë janë disa kushte të tjera. Sipas
meje, ky  proces kërkon një kohë  minimum një vit, por mund të shtrihet
në dy apo tre vjet. Ne si Bankë e Shqipërisë, mendojmë se sa më shpejt
të bëhet aq më mirë është. Por, kushtet reale të ekonomisë shqiptare,
janë të tilla që do të kërkojnë kohë.”

A ka vërtet kërcënime reale për rikthimin e piramidave në Shqipëri?
Dhe nëse po, në çfarë sektorësh të ekonomisë?

“Çdo gjashtë muaj Banka e Shqipërisë është e detyruar me ligj ,në rast
se sheh që ka kërcënime ,t’i paraqesë ato në organet përkatëse dhe në
publik, njëkohësisht të kërkojë  edhe përmirësime ligjore për  t’iu prerë
rruga.Që  nga viti 1998 e deri tani,çdo gjashtë muaj kemi dalë në publik
dhe kemi dhënë shqetësimet tona dhe një nga këto shqetësime ka qenë
sektori i ndërtimit. Në Shqipëri nuk ka përmasa të tilla alarmi, por herë
pas here fillojnë të shfaqen shenja të përsëritjes së piramidave, është
në detyrimin tonë,që ne të paralajmërojnë popullsinë. Që të paguash
një shtëpi një vit përpara se ta marësh dhe ende ajo të jetë në fillimet e
ndërtimit, kjo është shenja e piramidës. Në këtë rast,  bëhet fjalë për
përmasa të mëdha të këtij fenomeni në Shqipëri. Atëhere ky është një
shqetësim, sepse sikur të ndodhë që për një çast të goditet e tërë kjo
industri, për një lëndë të  parë dhe ndërtuesit të mos mbanin premtimet
ndaj njerëzve që kanë dhënë paratë do të ishte një shkatërrim në përmasa
të mëdha. Pra, njerëzit  duhet të ndërgjegjësohen, por duhet të kuptoni
që nuk është detyrim as i shtetit, as i Bankës së Shqipërisë për t’u
imponuar.


